
               Андрэй  Макаёнак.”Зацюканы апостал”
   Андрэй Макаёнак (1920 – 1982) – народны пісьменнік Беларусі, драматург, яркі камедыёграф.  Ён творча развіў многія жанравыя традыцыі, стварыўшы камедыю-рэпартаж  “Таблетку пад язык”, ментыментальны фельетон “Верачка”, трагікамедыі “Зацюканы апостал”, “Трыбунал”, “Пагарэльцы”.
  Андрэй Ягоравіч Макаёнак нарадзіўся ў 1920 г., у в. Борхаў Рагачоўскага раёна Гомельскай вобласці ў сялянскай сям’і.  Пасля заканчэння Журавіцкай сярэдняй школы працаваў у раённым доме культуры, служыў  у  ЧА.  Падчас Вялікай  Айчыннай  вайны быў цяжка ранены і камісаваны.  Насуперак  існуючай забароне вёў дзённік, з якога і пачалася будучая праца драматурга.  Працаваў  сакратаром Журавіцкага райкома камсамола, Гродзенскага гаркома камсамола, загадчыкам партыйнага камітэта Магілёўскага чыгуначнага вузла. У 1949 г. скончыў  Рэспубліканскую партыйную школу і затым працаваў у часопісах “Вожык” (1949 – 1953 гг.) , “Нёман” (1966 – 1978 гг.),  у саюзе пісьменнікаў Беларусі.
    
   Такім чынам, Малыш аказаўся  бліскучым  палітыкам  сямейнага і дзяржаўнага маштабу.  Бацька не без падстаў сцвяржае, што Сын  “незаконна захапіў усю ўладу… у доме”. У вышэйшай ступені камічная і сімвалічная сцэна, калі Сын прымусіў бацькоў, наперакор іх жаданню, танцаваць  пад  сваю дудку, і  прымірыў  іх.
   Затое ўсе аб’ядналіся супроць Сына, яго бязлітаснага выкрыцця  хлусні. І ён, адзінокі, не вытрымаў напору старога свету, кансерватыўных сіл – Дзеда, Таты, Мамы – і ў балючай роспачы, з крыкам: “Не да-ам-ся! Не паддамся! Не да-а-м! Лепей на касцёр! А поўзаць не буду!” – разам з лесвічкай ад кніжнай  паліцы вылецеў за акно з трэцяга паверха.
   Хлопец не разбіўся, астаўся жывы, але трымаў сур’ёзную фізічную і – што страшней за ўсё – псіхічную траўму. Ён адразу неяк звяў, скарыўся, стаў абыякавы, паслухмяны, бязвольны, пасіўны.
   І нам ужо зусім ясны псіхічны стан героя: ён  звар’яцеў. “Апостал” аказаўся “зацюканым”.
[bookmark: _GoBack] Нягледзячы  на  трагічную развязку, у цэлым твор гучыць аптымістычна: ён прасякнуты марай пра лепшую будучыню, патэнцыяльнай гатоўнасцю змагацца за яе. У імя будучыні выкрываецца фальш, хлусня  сучаснага  капіталістычнага  грамадства.

 




